
 Zimovalište utine (Asio otus) u Modriči 

Long-eared Owl (Asio otus) winter roost in Modriča: During the winters from 
2014 to 2017, the Long-eared Owl was registered wintering in the area of the urban part 
of Modriča in the Svetosavska street, on the trees of catalpa and common hackberry. 
In 2014/15 there were a maximum of 7 individuals, in 2015/16. 15 individuals and in 
2016/17 the maximum of 17 individuals in the winter roost.

Utina je vrsta čije se jedinke tokom zimskih mjeseci okupljaju u jata sve do početka 
sezone gnježđenja, a iako je ova vrsta od 2009. godine bilježena kao gnjezdarica centra 
grada i okolnih naselja Modriče [Sjeničić, J. (2011-2012): Prvi prilog poznavanju faune 
ptica Modričkog polja. Bilten mreže posmatrača ptica Bosne i Hercegovine. 7:31-44.], sve 
do zime 2014., odnosno 2015. godine, nije registrovano zimovalište utine na području 
gradskog jezgra Modriče. Prvo zimovanje utine u centru Modriče evidentirano je u 
drvoredu u Svetosavskoj ulici na stablima katalpe (Catalpa bignonioides) i američkog 
koprivića (Celtis occidentalis), koji ujedno sa 43 stabla dominira drvoredom i u čijim 
krošnjama su se sove većinom zadržavale. Prve zime 2014/15. godine na zimovalištu 
je prebrojano najviše 7 jedinki, tokom zime 2015/16. godine prebrojano je najviše 15 
jed., dok je u zimu 2016/17. god. zabilježeno najviše 17 jed. U jedinom postojećem 
sistematskom istraživanju i popisu zimovališta utine u Bosni i Hercegovini [Kotrošan, D., 
Ružić, M., Radišić., D., Šimić, E., Sjeničić, J., Dervović, I., (2011): First Results of the Census of 
Winter Roost Sites of Long-Eared Owl (Asio otus L.) in Bosnia and Herzegovina. In: Book of 
Abstracts: International Conference on the Survey, Monitoring and Conservation of the 
Long-eared Owl Asio otus, Kikinda, Serbia, p: 31.], ovo zimovalište nije bilo zabilježeno. 
S obzirom na nedostatak istorijskih podataka teško je reći da li je na području gradskog 
jezgra Modriče prije 2009. godine bilo zimovalište utina. 

Slika 1. Utina na zimovalištu u Modriči 
(Foto: Jovica Sjeničić)
Figure 1. Long-eared Owl in winter roost in 
Modriča (Photo: Jovica Sjeničić)

Slika 2. Dio drvoreda u Svetosavskoj ulici (Foto: 
Jovica Sjeničić)
Figure 2. Part of the alley in Svetosavska street 
(Photo: Jovica Sjeničić)


